
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৫১ )



পত্র লেখেন যে মহম্মদ জমাকে পাঠাইয়া দেহ সে তাহা না শুনিয়া পাঠাইলেক না ইহাতে বাদশাহ গুজরাটে যুদ্ধ উদ্বোগ করাতে শুলতান মহম্মদ মহম্মদ জমাকে লইয়া পলায়ন করিলেন তাহাতে বাদশাহ অনেক ধন পাইলেন এবং আপন নামে সিক্কা ও খোতবা চালাইলেন।

 ইত্যাবসরে তাতরে আলেদ আগরা লঠ করিবায় মেরজা হিন্দানের হাতে মারা পড়িলেন তাহার পর বাদশাহ আগরাতে আসিয়া একবৎসর আমোদে থাকেন॥

 ইহার পর শের খাঁ আসিয়া লখনৌতে এবং বেহারে উপদ্রব করার বাদশাহ বেহার আসিয়া শের খাকে তম্বি করিয়া আপনি লখনৌতে আসিয়া থাকিলেন ঐ শের খাঁ অনেক লস্কর জমা করিয়া আগমন করিবাতে বাদশাহ সংবাদ পাইয়া উষা পরগনার গঙ্গাতীরে পঁহুছিয়া তথায় থাকিলেন শের খাঁ এপারে থাকিয়া বাদশাহকে পত্র লেখেন যে আমি তোমার দিগের খানেজাদ আমাকে পূর্ব্বদেশ জায়গীর দেহ ইহাতে বাদশাহ তুষ্ট হইয়া তাহাকে জায়গীর দিয়া যাইতেছিলেন। ইতিমধ্যে শের খাঁ কপট করিয়া বাদশাহকে যুদ্ধে পরাভব করিয়া আপনি দেশের অধিকারী হইল পরে বাদশাহ মদাউন যাইয়া সৈন্য সংগ্রহ করত যুদ্ধে প্রবৃত্ত হইলে তথায় পরাস্ত হইয়া আপন জন্মস্থানে গেলেন হিন্দুস্থানে এই হোময়ুর প্রথম বাদশাহী॥



হোময়ু

				 এই পাতা শেষ সম্পাদিত হয়েছে ০৫:০৭টার সময়, ২৯ নভেম্বর ২০২১ তারিখে।

